
		    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
						   Ո Ր Ո Շ ՈՒ Մ
				«    »  _________ 2016թ. թիվ ______Ա 
«ԼՈՏՏԻ ԻՆՋԵՆԵՐԻՍ Ս.Պ.Ա» ԵՎ «ԷՅԱՅՍԻ ՊՐՈԳԵՏՏԻ Ս.Պ.Ա» ԸՆԿԵՏՈՒԹՅՈՒՆՆԵՐԻՆ «ՔԱՂԱՔԱՇՒՆԱԿԱՆ  ՓԱՍՏԱԹՂԹԵՐԻ ՄՇԱԿՈՒՄ (ԲԱՑԱՌՈՒԹՅԱՄԲ ՓՈՐՁԱՔՆՆՈՒԹՅԱՆ)» ԳՈՐԾՈՒՆԵՈՒԹՅԱՆ ՏԵՍԱԿԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ 
	Ղեկավարվելով «Լիցենզավորման մասին» Հայաստանի Հանրապետության օրենքի 7-րդ հոդվածի 6.1-րդ մասի և 43-րդ հոդվածի 2-րդ մասի աղյուսակի 17-րդ կետի 1-ին ենթակետի պահանջներով՝ Հայաստանի Հանրապետության կառավարությունը որոշում է.
	Թույլատրել «Լոտտի Ինջեներիա Ս.պ.Ա և ԷՅԱՅՍԻ Պրոգետտի Ս.պ.Ա» համատեղ ձեռնարկության մասնակից՝ «Լոտտի Ինջեներիա Ս.պ.Ա» և « ԷՅԱՅՍԻ Պրոգետտի Ս.պ.Ա» ընկերություններին (Իտալիայի Հանրապետություն) Հյուսիս-հարավ ճանապարհային միջանցքի ներդրումային ծրագրի շրջանակներում իրականացնել քաղաքաշինական փաստաթղթերի մշակում (բացառությամբ փորձաքննության) գործունեության տեսակը: 

					 ՏԵՂԵԿԱՆՔ-ՀԻՄՆԱՎՈՐՈՒՄ
«Լոտտի Ինջեներիս Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերություններին «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակի իրականացման թույլտվություն տրամադրելու մասին » ՀՀ կառավարության որոշման ընդունման 

	1. Իրավական ակտի ընդունման անհրաժեշտությունը
	Սույն որոշման ընդունումը պայմանավորված է Հյուսիս-հարավ ճանապարհային միջանցքի ներդրումային ծրագրի (այսուհետ՝ Ծրագիր) շրջանակներում  «Լոտտի Ինջեներիա Ս.պ.Ա և ԷՅԱՅՍԻ Պրոգետտի Ս.պ.Ա» համատեղ ձեռնարկության մասնակից՝ «Լոտտի Ինջեներիա Ս.պ.Ա» և « ԷՅԱՅՍԻ Պրոգետտի Ս.պ.Ա» ընկերություններին (Իտալիայի Հանրապետություն) «քաղաքաշինական փաստաթղթերի մշակում (բացառությամբ փորձաքննության)» գործունեության տեսակի իրականացման թույլտվություն տրամադրելու անհրաժեշտությամբ:

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը

	Հայաստանի Հանրապետության և Եվրոպական ներդրումային բանկի միջև 01.10.2015թ. (Երևան) և 09.10.2015թ. (Լյուքսեմբուրգ) կնքվել է Տեխնիկական աջակցության համագործակցության թիվ  TA2014098 AM NIF և TA 2015011  AM NIF պայմանագիր, որի առարկա, ի թիվս այլ ծառայությունների հանդիսանում է Հյուսիս-հարավ ճանապարհային միջանցքի ներդրումային ծրագրի շրջանակներում Գյումրու շրջանցիկ ճանապարհի և Գյումրի-Բավրա ճանապարհահատվածի մանրամասն նախագծման տեխնիկական աջակցությունը (այսուհետ՝ Ծառայություններ): 
	Հիշյալ Ծառայությունների իրականացման աշխատանքները Եվրոպական ներդրումային բանկը պատվիրել է «Լոտտի Ինջեներիա Ս.պ.Ա և ԷՅԱՅՍԻ Պրոգետտի Ս.պ.Ա» համատեղ ձեռնարկությանը (ՀՁ) :
	«Լիցենզավորման մասին» ՀՀ օրենքի  43-րդ հոդվածի 17-րդ կետի 1-ին ենթակետերի համաձայն քաղաքաշինական փաստաթղթերի մշակումը և փորձաքննությունը հանդիսանում են լիցենզավորման ենթակա գործունեություն: 
	«Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում: 
	Հիմք ընդունելով վերոգրյալն առաջարկվում է «Լոտտի Ինջեներիա Ս.պ.Ա և ԷՅԱՅՍԻ Պրոգետտի Ս.պ.Ա» համատեղ ձեռնարկության մասնակից՝ «Լոտտի Ինջեներիա Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերություններին թույլատրել Ճարտարապետական և տեխնիկա-տնտեսական խորհրդատվական կազմակերպությունների Իտալական ճարտարագիտական ասոցիացիայի կողմից տրամադրված վկայականների հիման վրա (գրությունը և վկայականները կցվում են) Ծրագրի շրջանակներում իրականացնել Գյումրու շրջանցիկ ճանապարհի և Գյումրի-Բավրա ճանապարհահատվածի մանրամասն նախագծման աշխատանքները:

	3. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում «Լոտտի Ինջեներիա Ս.պ.Ա» և «ԷՅԱՅՍԻ Պրոգետտի Ս.պ.Ա» համատեղ ձեռնարկության մասնակից՝ «Լոտտի Ինջեներիա Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերությունները ձեռք կբերեն Ծրագրի շրջանակներում «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակով զբաղվելու իրավունք, ինչը հնարավորություն կտա հիշյալ ընկերություններին քաղաքաշինական օրենսդրության պահանջներին համապատասխան իրականացնել քաղաքաշինական փաստաթղթերի մշակում՝ ապահովելով Նախագծող խորհրդատուի ծառայությունների պատշաճ իրականացումը:





ՏԵՂԵԿԱՆՔ
«Լոտտի Ինջեներիս Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերություններին «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակի իրականացման թույլտվություն տրամադրելու մասին » ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը  ՀՀ 2016թ. պետական բյուջեի ծախսերի ավելացում կամ նվազեցում չի նախատեսում:
										

 ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Լոտտի Ինջեներիս Ս.պ.Ա» և « ԷՅԱՅՍԻ Պրոգետտի Ս.պ.Ա» ընկերություններին «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակի իրականացման թույլտվություն տրամադրելու մասին»   ՀՀ կառավարության որոշման նախագիծը 

Սույն որոշման նախագիծը մշակվել է «Իրավական ակտերի մասին», «Լիցենզավորման մասին» ՀՀ օրենքների պահանջներին համապատասխան:
	

ՏԵՂԵԿԱՆՔ
«Լոտտի Ինջեներիս Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերություններին «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակի իրականացման թույլտվություն տրամադրելու մասին » ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ կան լրացումներ կատարելու անհրաժեշտության վերաբերյալ

Սույն նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
									

ՑԱՆԿ
«Լոտտի Ինջեներիս Ս.պ.Ա» և «ԷՅԱՅՍԻ Պրոգետտի Ս.պ.Ա» ընկերություններին «քաղաքաշինական փաստաթղթերի մշակում  (բացառությամբ փորձաքննության)» գործունեության տեսակի իրականացման թույլտվություն տրամադրելու մասին »  ՀՀ կառավարության որոշման նախագծի հեղինակների (մշակողների)

Սույն նախագիծը մշակվել է ՀՀ տրանսպորտի և կապի նախարարության կողմից:
	



